
VEDKOMANDE KRAV OM INNSYN I METODERAPPORT TIL SKUP-PRISEN

Vi viser til ditt brev datert 21. april d.a., der du set fram krav om innsyn i ein metoderapport innsendt av Dagens Næringsliv til vurdering for SKUP-prisen for 2007. 

I statuttane for SKUP-prisen, punkt 6, heiter det at:

”Innsendte arbeider, med dokumentasjon, kan med SKUPs godkjennelse bli publisert i artikkelsamlinger, tidsskrifter o l, som eksempler på undersøkende journalistikk. De innsendte metoderapporter kan imidlertid ikke publiseres eller offentliggjøres før prisen er delt ut - og behandles fram til dette som fortrolig materiale av jury og styre.”
Dagens Næringsliv sine journalistar trekte dette prosjektet frå juryering, av omsyn til kjeldevernet. I slike tilfelle vil SKUP, som regulert i punkt 6, handsame det innsende materialet som fortruleg.

Kjeldevernet låg også til grunn då vi vart bedne om å destruere dei innsende eksemplara av metoderapporten. Materialet innsendt av Dagens Næringsliv er handtert i tråd med denne oppmodinga.

